
ᐸᕐᓇᓕᕈᕕᑦ ᐋᓂᐊᕕᒃᑯᑎᒍᑦ ᐊᐅᓪᓚᕐᓂᐊᕐᓗᑎᑦ, ᑭᓱᑦ ᓇᔅᓴᕆᐊᓕᑎᑦ ᐱᔭᕆᐊᖃᖅᑕᑎᑦ. ᑎᑎᖅᐸᓪᓕᐊᓯᐊᔪᑦ 
ᐊᑖᓃᑐᑦ ᐃᑲᔪᕈᓐᓇᖅᑐᑦ ᐃᓕᓐᓂᒃ ᐅᐸᓗᖓᐃᔭᓕᕈᕕᑦ.

ᓇᔅᓴᕆᐊᓖᑦ:

 ᒐᕙᒪᒃᑯᑎᒍᑦ ᐋᖅᑭᑦᑕᐅᓯᒪᔪᑦ ᐊᔾᔨᙳᐊᓖᑦ ᐊᐅᑦᑕᔫᖅ ᓴᖅᑭᔮᖅᑎᑦᑎᔪᒥᒃ ᐃᕝᕕᑦ ᐊᑎᖓᓂᒃ, ᐃᓅᕕᒥᓂᕐᓂᑦ, 
ᐊᒻᒪ ᐊᕐᓇᓗᑲᐃᒻᒪᖔᖅᐱᑦ/ᐊᖑᑕᐅᒻᒪᖔᖅᐱᓪᓘᓐᓃᑦ. ᐊᐅᓪᓚᖅᑐᓄᑦ ᐃᓯᕈᑕᐅᓲᒥᒃ, ᐊᖁᑦᑐᖅᓯᐅᑎᒥᓪᓘᓐᓃᑦ, 
ᐅᕝᕙᓗ ᓄᓇᕗᑦ ᒐᕙᒪᒃᑯᖏᓐᓂᑦ ᓇᓗᓇᐃᖅᓯᔾᔪᑎᒥᒃ ᐊᐅᑦᑕᔫᒥᒃ ᐱᔪᓐᓇᕐᒥᔪᑎᑦ ᓄᓇᓕᔅᓯ ᐃᖏᕐᕋᔪᓕᕆᔨᒃᑯᑦ 
ᐊᓪᓚᕝᕕᖓᓂᑦ. ᓇᕿᒍᒃ ᒪᐅᓇ ᑕᑯᔪᒪᒍᕕᑦ ᑎᑎᖅᐸᓪᓕᐊᓯᒪᔪᓂᑦ ᐃᓂᖃᖅᑎᑦᑎᔪᓂᑦ 

 ᖃᐅᔨᒪᔾᔪᑎᓂᒃ ᐊᔾᔨᙳᐊᓕᓐᓂᒃ ᐊᐅᑦᑕᔫᖃᙱᒃᑯᕕᑦ, ᒪᕐᕉᓐᓂᒃ ᓈᒻᒪᑦᑑᓐᓂᒃ 
ᐊᔾᔨᙳᐊᖃᙱᑦᑑᓂᒃᖃᐅᔨᒪᔾᔪᑎᑏᓐᓂᒃ ᐱᖃᕆᐊᖃᕐᓂᐊᖅᑐᑎᑦ. 

 ᓄᓇᕘᒥ ᐋᓐᓂᐊᕕᓕᐊᖅᑐᖅᓯᐅᑎ ᐊᐅᑦᑕᔫᖅ 

 ᐋᓐᓂᐊᕕᒻᒥᑦ ᐄᔭᒐᑦ ᑐᓂᔭᐅᓯᒪᔪᑦ– ᑕᖅᑭᓕᒫᒧᑦ ᓈᒻᒪᑐᓂᑦ. 

 ᐸᐃᑉᐹᑦ ᑐᓂᔭᐅᓯᒪᔪᑦ ᐃᕝᕕᑦ ᐋᓐᓂᐊᕕᖓᓂᑦ. 

 ᖃᖓᑦᑕᕐᕕᒋᖃᑦᑕᕐᓂᐊᖅᑕᕕᑦ ᓇᓗᓇᐃᔭᖅᑕᐅᓯᒪᕕᖏᓐᓂᑦ. 

 ᐊᓐᓄᕌᑦ 

 ᖁᑦᑕᕐᕖᑦ ᐊᐅᓪᓚᖃᑎᖃᕈᕕᑦ ᓄᑕᕋᕐᒥᒃ 

 ᓇᒻᒥᓂᖅ ᐱᖁᑎᑎᑦ ᓲᕐᓗ ᑭᒍᑎᓯᐅᕈᑎᑎᑦ ᐊᒻᒪ ᐅᐊᓴᐅᑎᑎᑦ. 

ᑮᓇᐅᔭᑦ - ᓈᒻᒪᑦᑐᓂᑦ ᑮᓇᐅᔭᒡᒋᕆᐊᖃᖅᑐᑎᑦ ᐊᑭᓕᐅᑎᒋᔪᓐᓇᑦᑕᐅᑎᒋᓂᐊᖅᑕᑎᑦ ᑐᔪᕐᒥᕕᓐᓄᑦ ᐊᒻᒪ ᓂᕿᓄᑦ 
ᑐᔪᕐᒥᖏᒃᑯᕕᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒻᒥ. ᑮᓇᐅᔭᒡᒋᕆᐊᖃᕐᒥᔪᑎᑦ ᐊᓯᖏᓐᓄᑦ ᓲᕐᓗ ᑕᒧᓗᔾᔪᑎᔅᓴᓄᑦ, 
ᐋᓐᓂᐊᕕᒻᒥ ᐅᕝᕙᓗ ᐊᑭᓕᕆᐊᓕᓐᓄᑦ ᐄᔭᒐᕐᓄᑦ. 

ᓇᔅᓴᕆᐊᖃᙱᑦᑐᑦ:

• ᐃᒥᐊᓗᒃ 

• ᐋᖓᔮᕐᓇᖅᑐᑦ, ᐅᕝᕙᓗ ᐄᔭᒐᕆᙱᑕᑎᑦ 

• ᐆᒪᔪᖁᑎᒋᔭᐅᔪᑦ 

• ᐊᓐᓂᖅᓯᔾᔪᑎᑦ ᐅᕝᕙᓗ ᓴᓇᕐᕈᑏᑦ ᓲᕐᓗ ᓴᓇᙳᐊᕈᑎᓄᑦ ᓴᕖᑦ 

• ᓄᑕᕋᑦ ᐅᕝᕙᓗ ᓱᕈᓰᑦ ᐊᖏᖅᑕᐅᓯᒪᙱᑦᑐᑦ ᖃᖓᑦᑕᐅᓯᓕᕆᔨᒃᑯᓐᓂᑦ 

• ᓂᕈᒥᐊᒐᐃᑦ ᐴᖅᓯᒪᔪᐃᓪᓗ ᐱᒋᙱᑕᑎᑦ 


